
ROLULOJ
MARKO
SERĜO
IVANO

Salono de apartamento.
Ununura dekoro. La plejeble senornama, neŭtrala.
La scenoj okazas laŭvice ĉe Serĝo, Ivano kaj Marko. 
Nenio ŝanĝas, krom la ekspoziciata pentraĵo. 

Marko, sole.
MARKO: Mia amiko Serĝo aĉetis pentraĵon. 
Ĝi estas proksimume unu metro sesdek alta kaj unu metro 

dudek larĝa, blanke pentrata. La fono estas blanka kaj se oni 
fermetas okulojn, oni povas ekvidi maldikajn blankajn 
transversajn eĝrubandojn. 

Mia amiko Serĝo estas amiko delonge.
Tiu estas knabo kiu bone sukcesis, li estas dermatologo 

kaj li ŝatas Arton.
Lunde, mi iris rigardi la pentraĵon  kiun Serĝo akiris 

sabate, sed kiun li deziregis jam de multaj monatoj.
Blanka pentraĵo, kun blankaj eĝrubandoj.

*

Ĉe Serĝo.
Surplanke, blanka pentraĵo, kun maldikaj blankaj  

transversaj eĝrubandoj.
Serĝo rigardas, ĝoja, sian pentraĵon.
Marko rigardas la pentraĵon.
Serĝo rigardas Markon, kiu rigardas la pentraĵon.
Longa tempo, kiam ĉiuj sentoj tradukiĝas senvorte.
MARKO: Multekosta?
SERĜO: Ducent miloj.
MARKO: Ducent miloj?...
SERĜO: Handrington reprenas ĝin al mi por dudek du.
MARKO: Kiu li estas? 

SERĜO: Handtington?!
MARKO: Nekonata.
SERĜO: Handtington! La galerio Handtington!
MARKO: Ĉu la galerio Handtington reprenus ĝin por 

dudek du ?...
SERĜO: Ne, ne la galerio. Li. Handtington mem. Por si.
MARKO: Kaj kial ne Handtington aĉetis ĝin ?
SERĜO: Tial ke ĉiuj ĉi uloj havas intereson vendi al 

privatuloj. Cirkulendu la merkato.
MARKO: Eble... 
SERĜO: Do?
MARKO: ...
SERĜO: Vi ne estas en ĝusta loko tie. Rigardu ĝin de ĉi 

tie. Ĉu vi ekvidas la liniojn?
MARKO: Kiel nomiĝas la...  
SERĜO: Pentristo. Antrioso.
MARKO: Fama?  
SERĜO: Tre. Treege!
Paŭzo.
MARKO: Serĝo, vi ne aĉetis tiun pentraĵon je ducent mil 
frankoj, ĉu?  
SERĜO: Sed, kara mia, tio estas la prezo. Estas 

ANTRIOSAĴO!
MARKO: Vi ne aĉetis tiun pentraĵon je ducent miloj!
SERĜO: Mi certis ke vi preterpasus.
MARKO: Vi aĉetis tiun fekon je ducent miloj?!


